
GLOBAL IQLIM O‘ZGARISHI SHAROITIDA 

HUDUDLARNI BARQAROR RIVOJLANTIRISH 

VA TABIIY RESURSLARI SALOHIYATIDAN 

SAMARALI FOYDALANISH 
Xo‘janova Gulshoda Otamurodovna 

SUSTAINABLE DEVELOPMENT OF REGIONS 

AND EFFECTIVE USE OF NATURAL 

RESOURCES IN THE CONTEXT OF GLOBAL 

CLIMATE CHANGE 
Khojanova Gulshoda Otamurodovna 

 

Received: January 12, 2026  Revised: January 16, 2026 Accepted: January 21, 2026 Published: February 1, 2026 

 

Annotatsiya: Ushbu maqolada global iqlim o‘zgarishi jarayonlarining hududlar barqaror rivojlanishi va tabiiy 

resurslar salohiyatidan samarali foydalanish tizimiga ko‘rsatadigan ta’siri chuqur ilmiy tahlil qilinadi. Tadqiqotda 

iqlim o‘zgarishining fizik-geografik, agroiqtisodiy, gidrologik va ekologik omillarni transformatsiyalashi natijasida 

hududiy rivojlanish strategiyalarini qayta ko‘rib chiqish zarurati asoslanadi. Shuningdek, tabiiy resurslardan ekologik 

xavfsiz va resurs-tejamkor foydalanish, “yashil iqtisodiyot” tamoyillarini keng joriy etish, suv va еr resurslarini 

boshqarishda innovatsion mexanizmlarni qo‘llash bo‘yicha ilmiy-amaliy takliflar ishlab chiqiladi. 

Kalit so‘zlar: global iqlim o‘zgarishi, barqaror rivojlanish, hududiy rivojlanish, tabiiy resurslar salohiyati, 

yashil iqtisodiyot, ekologik boshqaruv, moslashuv strategiyalari, suv va еr resurslari, ekologik xavfsizlik. 

Аннотatsiя: В статье представлен углублённый научный анализ влияния глобального изменения 

климата на устойчивое развитие регионов и эффективное использование потенциала природных ресурсов. 

Обоснована необходимость пересмотра региональных стратегий развития в условиях трансформatsiи физико-

географических, агроэкономических, гидрологических и экологических факторов. Предложены научно-

обоснованные меры по экологически безопасному и ресурсосберегающему природопользованию, переходу к 

«зелёной» экономике и внедрению инновatsiонных механизмов управления водными и земельными 

ресурсами. 

Ключевые слова: глобальное изменение климата, устойчивое развитие, региональное развитие, 

потенциал природных ресурсов, зелёная экономика, экологическое управление, адаптatsiонные стратегии, 

водные и земельные ресурсы, экологическая безопасность. 

Abstract: This article provides an in-depth scientific analysis of the impact of global climate change on 

sustainable regional development and the efficient use of natural resource potential. It substantiates the need to revise 

development strategies due to climate-driven transformations of physical-geographical, agro-economic, hydrological 

and ecological factors. The paper proposes evidence-based measures for environmentally safe and resource-efficient 

use of natural resources, the transition to a green economy, and the adoption of innovative mechanisms for water and 

land governance. 

Keywords: global climate change, sustainable development, regional development, natural resource potential, 

green economy, environmental governance, adaptation strategies, water and land resources, environmental safety. 

▪ KIRISH 

Global iqlim o‘zgarishi XXI asrda barqaror 

rivojlanishning asosiy determinanti sifatida namoyon 

bo‘lib, tabiiy resurslar salohiyatiga bosimni 

kuchaytirmoqda (IPCC, 2021). Haroratning oshishi, 

yog‘ingarchilik rejimining o‘zgarishi, ekstremal ob-havo 

hodisalarining ko‘payishi va qurg‘oqchilikning 

intensivlashuvi suv, еr va energetika resurslariga bo‘lgan 

talab hamda xavflarni o‘zgartirmoqda. Ushbu sharoitda 

hududlarni barqaror rivojlantirish resurslarni oqilona 

boshqarish, ekologik cheklovlarni hisobga olish va 

iqlimga moslashuvning institutsional mexanizmlarini 

kuchaytirishni talab etadi (UNEP, 2022). 

O‘zbekiston iqlim o‘zgarishiga sezgir hududlar 

qatoriga kiradi: suv resurslarining transchegaraviyligi, 

irrigatsion qishloq xo‘jaligiga yuqori bog‘liqlik hamda 

cho‘llanish jarayonlari hududiy barqarorlikni 

zaiflashtiradi (World Bank, 2023). Shu bois tadqiqotning 

maqsadi — global iqlim o‘zgarishining hududiy 

rivojlanish va tabiiy resurslardan samarali foydalanish 

jarayonlariga ta’sirini tahlil qilish hamda moslashuv 

yo‘nalishlari bo‘yicha ilmiy-amaliy takliflarni 

asoslashdan iborat. 

▪ ADABIYOTLAR TAHLILI 

Zamonaviy tadqiqotlarda iqlim o‘zgarishining 

iqtisodiy va ekologik oqibatlari ko‘p qirrali yondashuv 

asosida o‘rganiladi. Mavzu bo‘yicha xorijiy va mahalliy 

tadqiqotlarda quyidagi yo‘nalishlarga e’tibor qaratilgan:  

1. IPCC hisobotlari iqlim tizimidagi 

o‘zgarishlarning ilmiy asoslarini, ularning risklari va 

ehtimoliy stsenariylarini taqdim etadi. 

2. FAO (2022) oziq-ovqat xavfsizligi va еr-suv 

resurslari degradatsiyasi o‘rtasidagi bog‘liqlikni asoslab 

beradi.  

3. UNEP (2022) “yashil iqtisodiyot” va 

emissiyalarni kamaytirish siyosati barqaror 

rivojlanishning muhim vositasi ekanligini ko‘rsatadi. 

4. Dukhovny, V. A. (Ed.). (2010). Water 

Resources Management in Central Asia: Achieving the 

Consensus between Water and Energy Sectors. 

Monografiyada Markaziy Osiyoda suv resurslarini 

boshqarish masalasi suv–energetika o‘zaro bog‘liqligi 

asosida yoritilgan. 

6. Muradov, Sh. O., To‘rayev, U. M. (2025). Suv 

resurslarini integrallashgan holda boshqarish 

(Qashqadaryo viloyati misolida). Monografiyada 

Qashqadaryo viloyati misolida suv resurslarini 

integratsiyalashgan boshqarish yondashuvi asosida ilmiy 

tahlil berilgan. 

▪ TADQIQOT METODOLOGIYASI 

Tadqiqotda tizimli va qiyosiy tahlil, konseptual 

sintez hamda sifat indikatorlari asosidagi baholash 

yondashuvlari qo‘llanildi. Metodologik baza sifatida 

xalqaro tashkilotlarning ochiq hisobotlari va ilmiy 

adabiyotlar (IPCC, FAO, UNEP, World Bank) hamda 

hududiy rivojlanish bo‘yicha nazariy konsepsiyalar 

tanlandi. 

▪ TAHLIL VA NATIJALAR 

Tahlillar global iqlim o‘zgarishi hududiy resurslar 

salohiyati va iqtisodiy barqarorlikka bevosita ta’sir 

ko‘rsatayotganini tasdiqlaydi. Xususan, suv va еr 

resurslari bilan bog‘liq risklar agroiqtisodiy barqarorlik 

uchun asosiy omil hisoblanadi (FAO, 2022). 

Quyidagi 1-jadvalda iqlim xavflarining hududiy 

rivojlanish indikatorlariga asosiy ta’sir kanallari 

umumlashtirildi.

1-jadval. 

Iqlim xavflarining hududiy rivojlanish indikatorlariga asosiy ta’siri 

 

№ Risk  

omili 

Ta’sir  

yo‘nalishi 

Hududiy  

oqibat 

Moslashuv  

chorasi 

1. Suv tanqisligi 
Qishloq xo‘jaligi, 

ichimlik suvi 

Hosildorlik pasayishi, 

xarajatlar oshishi 

Suv tejovchi texnologiyalar, 

monitoring 

2. 
Cho‘llanish va 

sho‘rlanish 
Yer resurslari sifati 

Degradatsiya, ishlab 

chiqarish quvvati 

kamayishi 

Melioratsiya, agrotexnika, 

ko‘kalamzorlashtirish 

3. Harorat oshishi Energetika va sog‘liq 
Elektr iste’moli ortishi, 

issiq stress 

Energiya samaradorligi, 

iqlimga mos infratuzilma 

4. 
Ekstremal 

hodisalar 

Infratuzilma va 

xavfsizlik 

Talafotlar, logistika 

uzilishi 

Risk boshqaruvi, sug‘urta 

mexanizmlari 

 

Ushbu jadvalda global iqlim o‘zgarishi sharoitida 

hududlarning barqaror rivojlanishiga ta’sir etuvchi asosiy 

4 ta risk omili: suv tanqisligi, cho‘llanish–sho‘rlanish, 

harorat oshishi, ekstremal hodisalar va ularning ta’sir 

yo‘nalishlari, hududiy oqibatlari hamda moslashuv 

choralarining ustuvor yo‘nalishlari keltirilgan. Bundan 

ko‘rinib turibdiki, risklar faqat ekologik muammo emas, 

balki hududiy iqtisodiyot, resurslar samaradorligi va 

ijtimoiy barqarorlikka ta’sir qiluvchi kompleks omil 

sifatida yuzaga chiqadi.

1-rasm. O‘zbekistonda qayta tiklanuvchi energiya ulushining dinamikasi 

 

2015–2021 yillarda O‘zbekistonda qayta 

tiklanuvchi energiya iste’moli ulushi 12,3%dan 

20,2%gacha oshgan bo‘lib, bu mamlakat energetika 

tizimida “yashil” transformatsiya jarayonlari 

uchayayotganini ko‘rsatadi Ko‘rsatkichning o‘sishi 

resurslardan samarali foydalanish, energiya 

diversifikatsiyasi hamda iqlim o‘zgarishining iqtisodiy 

risklarini kamaytirish nuqtayi nazaridan muhim 

ahamiyatga ega. Xususan, qayta tiklanuvchi energiya 

ulushining ortishi uzoq muddatda emissiyalarni 

pasaytirish va energiya xavfsizligini kuchaytirish 

imkonini beradi (World Bank, 2024).

 

2-jadval.  

Iqlimga moslashuv choralarining iqtisodiy samaradorligi 

T/r Moslashuv chorasi 
Investitsiya 

yo‘nalishi 
Xarajat turi 

Kutiladigan  

iqtisodiy foyda 

1. 
Tomchilatib sug‘orish, suv 

tejovchi texnologiyalar 

Suv xo‘jaligi, 

agrar sektor 
Kapital xarajat 

Suv sarfi kamayadi, hosildorlik 

oshadi, tannarx pasayadi 

2. 
Sho‘rlangan еrlarni 

melioratsiya qilish 
Yer resurslari Tiklash xarajati 

Yer sifati tiklanadi, mahsulot hajmi 

barqarorlashadi 

3. 
Qayta tiklanuvchi energiya 

(quyosh/shamol) 
Energetika 

Kapital va 

texnik xizmat 

Energiya xarajati kamayadi, 

emissiya qisqaradi 

4. 

Ekologik monitoring va 

raqamli boshqaruv (GIS, 

sensorlar) 

Boshqaruv, 

ekologiya 

Texnologik 

xarajat 

Resurs yo‘qotishlar kamayadi, 

boshqaruv samaradorligi oshadi 

5. 
Sug‘urta va risk 

boshqaruvi mexanizmlari 
Moliya sektori 

Moliyaviy 

instrument 

Iqtisodiy yo‘qotishlarni 

kompensatsiya qiladi 

 

Natijalar shuni ko‘rsatadiki, hududiy rivojlanish 

strategiyalari iqlim risklarini integratsiyalashgan 

boshqaruv modeli asosida qayta ko‘rib chiqilishi lozim. 

Suv resurslari taqchilligi va еr degradatsiyasi bir 

vaqtning o‘zida iqtisodiy, ijtimoiy hamda ekologik 

barqarorlikka ta’sir ko‘rsatadi. Shu sababli moslashuv 

siyosati sektorlararo koordinatsiyani va hududiy 

differensial yondashuvni talab etadi   

O‘zbekiston hududlarida iqlim risklari bir xil 

namoyon bo‘lmasligi sababli cho‘llanish, suv tanqisligi, 

demografik bosim resurs boshqaruvi rejalari hududlar 

kesimida ishlab chiqilishi maqsadga muvofiqdir  

▪ XULOSA VA TAKLIFLAR 

Global iqlim o‘zgarishi zamonaviy iqtisodiy 

rivojlanishning barqarorligini belgilab beruvchi asosiy 

xavf omillaridan biriga aylanib, hududlarning tabiiy 

resurslar salohiyati, ishlab chiqarish tizimlari va ijtimoiy 

infratuzilmasiga kompleks ta’sir ko‘rsatmoqda. Tadqiqot 

natijalari shuni ko‘rsatadiki, iqlim omillari ta’sirining 

kuchayishi: 

1. Global iqlim o‘zgarishi hududlarning tabiiy 

resurslar salohiyatiga tizimli bosim ko‘rsatib, suv va еr 

resurslari taqchilligi xavfini kuchaytiradi;   

2. Hududiy barqaror rivojlanish uchun iqlim 

xavflarini baholash va resurs boshqaruvini 

raqamlashtirish strategik ahamiyatga ega;   

3. Suvni tejovchi texnologiyalar, melioratsiya, 

energiya samaradorligi hamda qayta tiklanuvchi energiya 

loyihalarini kengaytirish moslashuvning asosiy 

yo‘nalishlari hisoblanadi .  

Amaliy taklif sifatida hududiy rivojlanish 

dasturlariga iqlim risklarini integratsiya qilish, suv-yer 

resurslarining raqamli monitoringi, hamda “yashil 

investitsiya” instrumentlarini kengaytirish tavsiya etiladi. 

Umuman olganda, global iqlim o‘zgarishi 

sharoitida hududlarni barqaror rivojlantirish va tabiiy 

resurslar salohiyatidan samarali foydalanish siyosati 

ekologik barqarorlik, iqtisodiy samaradorlik hamda 

ijtimoiy farovonlik uyg‘unligiga asoslanishi lozim. 

Aynan shu integratsion yondashuv kelgusida hududiy 

iqtisodiyotning moslashuvchanligini oshirish, 

resurslardan oqilona foydalanish va barqaror iqtisodiy 

o‘sishni ta’minlashga xizmat qiladi. 

